
NODAVLAT TA’LIM 
TASHKILOTLARI 
O‘QUVCHILARIDA 
KREATIVLIKNI 
SHAKLLANTIRISHNI 
BOSHQARISH
Nasriddinov Xasan Baxtiyor o‘g‘li
Toshkent davlat iqtisodiyot universiteti
mustaqil izlanuvchisi

Annotatsiya: Ushbu maqolada nodavlat ta’lim tashkilotlarida o‘quvchilarning kreativ fikrlash qobiliyatini shakllantirish 
va ushbu jarayonni boshqarishning nazariy, metodik hamda amaliy asoslari yoritilgan. Kreativlikni rivojlantirishga xizmat 
qi  luvchi pedagogik sharoitlar, zamonaviy texnologiyalar, ta’lim subyektlari o‘rtasidagi hamkorlik, shuningdek, mavjud 
muam molar va ularni bartaraf etish yo‘llari tahlil qilingan. Tahlillar asosida mazkur jarayonni yanada takomillashtirish 
bo‘yicha tavsiyalar ishlab chiqilgan.

Kalit so‘zlar: kreativlik, kreativ fikrlash, boshqaruv, nodavlat ta’lim tashkiloti, ijodiy salohiyat, innovatsion ta’lim, peda-
gogik muhit.
Abstract: This article explores the theoretical, methodological, and practical foundations of developing students’ creative 
thinking and managing this process in non-governmental educational institutions. The study analyzes pedagogical con-
ditions that foster creativity, modern technologies, collaboration among educational actors, as well as existing challenges 
and their solutions. Based on the analysis, recommendations were developed for further improvement of this process.

Key words: creativity, creative thinking, management, non-governmental educational organization, creative potential, 
innovative education, pedagogical environment.
Аннотация: В статье рассматриваются теоретические, методические и практические основы формирования 
креативного мышления учащихся и управления данным процессом в негосударственных образовательных орга-
низациях. Анализируются педагогические условия, способствующие развитию креативности, современные тех-
нологии, взаимодействие субъектов образования, а также существующие проблемы и пути их устранения. По 
результатам анализа разработаны рекомендации по дальнейшему совершенствованию данного процесса.

Ключевые слова: креативность, креативное мышление, управление, негосударственная образовательная орга-
низация, творческий потенциал, инновационное образование, педагогическая среда.

KIRISH
Bugungi globallashuv va raqamli transformatsiya sharoitida o‘zgaruvchan bozor talablari, texnologik 

taraqqiyot hamda jamiyat ehtiyojlari o‘quvchilardan nafaqat chuqur bilimga, balki yangicha fikrlash, muammo-
larga noan’anaviy yondasha olish va ijodiy salohiyatga ega bo‘lishni talab qilmoqda. Ayniqsa, nodavlat ta’lim 
tashkilotlari raqobatbardosh bo‘lishlari uchun o‘quvchilarda kreativlikni shakllantirishni ustuvor vazifa sifatida 
belgilamoqdalar.

Mazkur maqolada aynan nodavlat ta’lim muassasalari doirasida kreativlikni shakllantirish jarayonini qanday 
boshqarish mumkinligi, bu jarayonning asosiy bosqichlari, pedagogik yondashuvlari, samarali mexanizmlari 
hamda mavjud muammolari tizimli tarzda yoritiladi.

MAVZUGA OID ADABIYOTLAR SHARHI
Zamonaviy ta’lim tizimida kreativ fikrlovchi shaxsni tarbiyalash eng muhim vazifalardan biri sifatida e’tirof 

etiladi. Ayniqsa, nodavlat ta’lim tashkilotlari o‘zining erkinlik va yangilikka ochiqligi bilan o‘quvchilarda kreativ-
likni shakllantirish uchun keng imkoniyatlarga ega. Bunday muassasalarda o‘quv jarayonini samarali boshqa-
rish, ijodiy muhit yaratish hamda interaktiv metodlardan foydalanish orqali o‘quvchilarning kreativ salohiyatini 
yuzaga chiqarish mumkin.

Kreativlik (lotincha creare – “yaratmoq”) – bu shaxsning yangilik yaratishga qaratilgan fikrlash uslubi, 
muammolarni noodatiy yondashuv orqali hal qilish qobiliyati, mavjud andozalardan chiqib fikrlash va original 
g‘oyalarni ilgari surish salohiyatidir.

Kreativlik shuningdek, yangi, noodatiy va foydali g‘oya, mahsulot yoki yechim yaratish qobiliyatini anglatadi. 
Ta’lim jarayonida esa bu – o‘quvchining erkin fikrlashi, muammolarga yangicha yondashuvi, mustaqil izlanishi 
va o‘z-o‘zini rivojlantirish ko‘nikmasi sifatida namoyon bo‘ladi.

Ilmiy adabiyotlarda ta’lim jarayonida kreativlik quyidagi jihatlari bilan ajralib turadi:
• o‘quvchilarda o‘quv materialiga nisbatan qiziqishni kuchaytiradi;
• mustaqil fikrlash va tahliliy yondashuvni rivojlantiradi;
• turli hayotiy vaziyatlarga moslashish qobiliyatini oshiradi;
• zamonaviy kasb-hunar egalari bo‘lishga tayyorlaydi.

TADQIQOT METODOLOGIYASI
Mazkur tadqiqot davomida mavzuga oid pedagogik, psixologik va metodik manbalar, didaktik materiallar, 

o‘quv rejalari va dasturlari, o‘quv-me’yoriy hujjatlar, darsliklar hamda o‘quv-metodik adabiyotlarni o‘rganish va 
tahlil qilish, suhbat, kuzatish, pedagogik tajriba va tadqiqot natijalarini qayta ishlash metodlaridan foydalanildi.

Ushbu maqolaning nazariy va uslubiy asosini nodavlat ta’lim tashkilotlari (NTT) o‘quvchilarida kreativ-
likni shakllantirish jarayonini boshqarishga oid ilmiy adabiyotlar, maqolalar, olimlarning fikr-mulohazalarini tahlil 
qilish, shuningdek, mazkur jarayonni amaliy kuzatish tashkil etdi.

 
TAHLIL VA NATIJALAR

Bugungi kunda dunyo miqyosida “4K” (Creativity, Critical thinking, Collaboration, Communication) kompe-
tensiyalaridan biri sifatida kreativlikka alohida e’tibor qaratilmoqda. Nodavlat ta’lim muassasalari esa bu jara-
yonda ilg‘or metodlarni tatbiq etish orqali o‘quvchilarda kreativlikni rivojlantirish va uni boshqarishda yetakchi 
bo‘lishi mumkin.

Nodavlat ta’lim tashkilotlariga xos bo‘lgan quyidagi jihatlar ajralib turadi:
• Innovatsiyalarga ochiqlik – yangi pedagogik tajribalarni o‘tkazish imkoniyatining kengligi;
• Individual yondashuvga e’tibor – har bir o‘quvchining qiziqishlari va qobiliyatlari inobatga olinadi;
• Zamonaviy texnologiyalardan keng foydalanish – raqamli vositalar, onlayn platformalar va interaktiv 

metodlarning joriy etilishi;
• O‘quv dasturlarining moslashuvchanligi – kreativ faoliyatga vaqt va resurslar ajratilishi.

O‘quvchilarda kreativlikni shakllantirishga xizmat qiluvchi asosiy usullar quyidagilardan iborat:
1. Loyiha asosida o‘qitish (Project-Based Learning) – o‘quvchilarning muammoni aniqlashi, tahlil qilishi, 

yechim taklif qilishi va uni amaliyotda sinab ko‘rishi orqali kreativ tafakkuri rivojlanadi.
2. STEAM yondashuvi – fan, texnologiya, muhandislik, san’at va matematika integratsiyasi orqali ijodiy 

fikrlash kuchaytiriladi.
3. Raqamli texnologiyalar asosidagi mashg‘ulotlar – simulyatsiyalar, onlayn dizayn vositalari va kreativ plat-

formalar (masalan, Tinkercad, Canva, Scratch) yordamida o‘quvchilar o‘z g‘oyalarini real mahsulotga 
aylantirish imkoniyatiga ega bo‘ladilar.

4. Ochiq muhit va erkin muloqot – o‘qituvchining “murabbiy” sifatidagi roli, erkin savol-javoblar, jamoaviy 
ishlar orqali o‘quvchining o‘zini erkin his qilishi ta’minlanadi, bu esa ijodiylikka ijobiy ta’sir ko‘rsatadi.
Nodavlat ta’lim tashkilotlarida kreativlikni rivojlantirish ushbu jarayonni strategik boshqarish zaruratini 

yuzaga keltiradi. Kreativlikni shakllantirishni boshqarish quyidagi yo‘nalishlarni o‘z ichiga oladi:
• Strategik rejalashtirish – kreativlikni rivojlantirish bo‘yicha aniq maqsadlar, topshiriqlar va o‘quv jarayoni 

mazmunini belgilash.
XXI asrda ta’limning asosiy maqsadi – faqat bilim berish emas, balki mustaqil fikrlovchi, yangicha qaror 

qabul qila oladigan va kreativ salohiyatga ega shaxsni shakllantirishdan iborat. Shu bois, bu jarayonni samarali 
tashkil etishda strategik rejalashtirish muhim ahamiyat kasb etadi. Ayniqsa, kreativlikni shakllantirish – tasodifiy 
yoki bir martalik faoliyat emas, balki uzoq muddatli, puxta rejalashtirilgan va tizimli boshqaruvni talab qiluvchi 
jarayondir.

Strategik rejalashtirish – bu ta’lim muassasasi oldiga qo‘yilgan uzoq muddatli maqsadlarga erishish yo‘lla-
rini aniqlovchi tizimli jarayondir. Ta’lim jarayonida kreativlikni shakllantirish bo‘yicha strategik rejalashtirish 
quyidagilarga asoslanadi:
• maqsadlarni aniq belgilash;
• mavjud resurslarni baholash;
• ijro mexanizmlarini ishlab chiqish;

• natijalarni baholash va monitoring olib borish.
Strategik rejalashtirishning afzalliklari:

1. Uzluksizlikni ta’minlaydi – kreativlikni rivojlantirish uchun metodik yondashuvlar, vositalar va baholash 
mezonlari bosqichma-bosqich joriy etiladi;

2. Aniq maqsadga yo‘naltiradi – o‘quvchilarning ijodiy salohiyatini san’at, texnologiya, dizayn, muhandislik 
kabi aniq yo‘nalishlarda rivojlantirishga yo‘l ochiladi;

3. Resurslardan oqilona foydalanish imkonini beradi – vaqt, o‘qituvchilar malakasi, o‘quv jihozlari va axborot 
texnologiyalaridan samarali foydalanish ta’minlanadi;

4. O‘lchab bo‘ladigan natijalarni beradi – rejalashtirish asosida kreativlik darajasi tahlil qilinadi, monitoring va 
teskari aloqa orqali natijalar baholanadi.
Strategik rejalashtirish bosqichlari quyidagilardan iborat:

1. Tahliliy bosqich – o‘quvchilarning hozirgi kreativlik darajasi aniqlanadi (diagnostika, so‘rovnomalar, testlar 
orqali); o‘qituvchilarning metodik tayyorgarligi baholanadi; ta’lim muhiti imkoniyatlari va cheklovlari aniqla-
nadi.

2. Maqsad va vazifalarni belgilash – uzoq muddatli (3–5 yillik) va qisqa muddatli (1 yillik) maqsadlar belgila-
nadi; har bir bosqich uchun aniq vazifalar, kutilayotgan natijalar va baholash mezonlari ishlab chiqiladi.

3. Amalga oshirish mexanizmlari – loyiha asosida o‘qitish, STEAM va interaktiv metodikalar joriy etiladi; 
darsdan tashqari kreativ klublar, tanlovlar, master-klasslar yo‘lga qo‘yiladi; o‘qituvchilar uchun kreativ 
metodikalarga oid treninglar tashkil etiladi.

4. Monitoring va baholash – faoliyat natijalari har oy yoki har chorakda tahlil qilinadi; portfoliolar, loyiha ishlari, 
muammoli topshiriqlar asosida baholash amalga oshiriladi; o‘quvchilar va o‘qituvchilardan doimiy teskari 
aloqa olinadi.

Faoliyat Maqsad Natija

Kreativlik bo‘yicha yillik strategik rejani ishlab 
chiqish Faoliyatni tizimlashtirish Reja asosida ishlovchi ta’lim 

jamoasi

O‘qituvchilar uchun seminar-treninglar Yangi metodikalarni o‘rganish Kreativ metodlardan foydalanuvchi 
pedagoglar

Kreativlik tanlovlarini o‘tkazish O‘quvchilarni rag‘batlantirish Qobiliyatli o‘quvchilarning 
aniqlanishi

Onlayn portfoliolar yuritish Ijodiy ishlarga baho berish O‘sish dinamikasini kuzatish 
imkoniyati

Kreativlikni shakllantirishni boshqarishda strategik rejalashtirish – bu uzluksiz, puxta o‘ylangan hamda nati-
jadorlikka yo‘naltirilgan boshqaruv faoliyatidir. Bu jarayon nafaqat o‘quvchilarning ijodiy salohiyatini ochishga, 
balki ta’lim muassasasining umumiy sifat ko‘rsatkichlarini oshirishga ham xizmat qiladi. Ta’limda innovatsion 
fikrlovchi avlodni shakllantirish esa aynan strategik yondashuv orqali erishiladigan muhim maqsad hisoblanadi.

Motivatsion omillarni belgilash

Motivatsiya – bu o‘quvchining ma’lum bir faoliyatga ongli va faol tarzda kirishishini ta’minlovchi ichki energi-
yadir. O‘quvchining motivatsiya darajasi qanchalik yuqori bo‘lsa, uning kreativ faoliyati shunchalik samarali 
kechadi.

Kreativlikni rag‘batlantiruvchi motivatsion omillar quyidagicha tasniflanadi:
1. Ichki motivatsiya – o‘quvchining o‘z qiziqishi, qoniqish hissi va erkinlik istagi asosida kreativ faoliyatga jalb 

qilinishi.
2. Tashqi motivatsiya – mukofot, e’tirof, baho yoki tanlovdagi g‘alaba kabi tashqi rag‘batlantiruvchi vositalar 

orqali faoliyatga kirishish.
Motivatsiyani boshqarishning asosiy mexanizmlari:

• Individual qiziqish va ehtiyojlarni aniqlash
O‘quvchining shaxsiy istaklari, qobiliyatlari va orzularini aniqlash orqali unga mos kreativ faoliyatlar taklif 

etiladi. Bunda maxsus so‘rovnomalar, suhbatlar va ijodiy testlar qo‘llaniladi.
• Rag‘batlantirish tizimini shakllantirish

Ijobiy teskari aloqa – har bir kreativ urinishni qadrlash, xatolarni tanqid emas, balki tahlil orqali o‘rganish.
Sertifikatlar, sovg‘alar, ommaviy e’tirof – masalan, ijodiy tanlovlarda muvaffaqiyat qozongan o‘quvchilarni 

taqdirlash.
Nominatsiyalar joriy etish – “Eng kreativ loyiha”, “Haftaning ixtirochisi” kabi motivatsion unvonlar.

• Erkin va xavfsiz ta’lim muhitini yaratish
O‘quvchi o‘z fikrini erkin bayon qilishi, xatolardan qo‘rqmasligi kerak. Buning uchun raqobat emas, balki 

hamkorlik va qo‘llab-quvvatlash asosidagi guruhli faoliyatlar tashkil etiladi.
• O‘qituvchining shaxsiy motivatsiyasi

O‘qituvchi o‘zining ijodiy ishlari, tashabbuslari va yangiliklarga ochiqligi bilan o‘quvchilar uchun namuna 
bo‘lishi lozim. Shu bilan birga, o‘qituvchilarning kreativ faoliyatini rag‘batlantirish tizimi (seminarlar, grantlar, 
mukofotlar) ishlab chiqilishi kerak.
• Ichki motivatsiyani kuchaytiruvchi metodlar

Problem-based learning – o‘quvchini real hayotiy muammolarni hal qilishga undaydi.
Gamification – o‘yin elementlari orqali o‘qitish jarayonini qiziqarli va interaktiv shaklga keltiradi.
Portfolio yuritish – o‘quvchining kreativ yutuqlarini tizimli tarzda aks ettirishga xizmat qiladi.

Faoliyat Maqsad Motivatsion ta’sir
Kreativ ishlarga doir tanlovlar Raqobatbardoshlik va tan olinishni oshirish Tashqi motivatsiya
Shaxsiy ijodiy portfoliolar O‘z-o‘zini qadrlashni rivojlantirish Ichki motivatsiya
Guruhli loyiha ishlari Hamkorlik orqali o‘rganish Ijtimoiy motivatsiya
Ilhomlantiruvchi uchrashuvlar 
(san’atkor, olim bilan) O‘rnak olish Ichki ruhiy ko‘tarinkilik

Kreativlikni shakllantirishda motivatsiya yetakchi omil sifatida alohida o‘rin egallaydi. O‘quvchining ichki 
qiziqishi, tashqi rag‘batlantirish vositalari, o‘qituvchining qo‘llab-quvvatlashi hamda qulay ta’lim muhiti ushbu 
jarayonning muvaffaqiyatli amalga oshishini ta’minlaydi. Har bir ta’lim tashkiloti mavjud sharoitdan kelib 
chiqqan holda, kreativlikni rivojlantirishga xizmat qiluvchi individual motivatsion strategiyalarni ishlab chiqishi 
va qo‘llashi zarur.

Kreativlikni baholash tizimini joriy etish
An’anaviy baholash usullari (testlar, ballar) kreativ faoliyatni to‘laqonli aks ettira olmaydi. Shu sababli, 

o‘quvchilarning ijodiy salohiyatini baholashda alternativ va innovatsion yondashuvlarga asoslangan baholash 
tizimlarini joriy etish zaruratga aylanmoqda. Bunda portfoliolar, ijodiy topshiriqlar, yakuniy loyihalar kabi faoli-
yatga asoslangan baholash vositalari ustuvor ahamiyatga ega.

Kreativlikni baholash nima uchun kerak?
• O‘quvchining ijodiy salohiyatini aniqlash;
• Shaxsiy rivojlanish bosqichlarini monitoring qilish;
• Ta’lim jarayoni va metodik yondashuvlarning samaradorligini baholash;
• O‘quvchilarni rag‘batlantirish va ularning yutuqlarini aniqlash;
• Teskari aloqani yo‘lga qo‘yish va individual rivojlanish strategiyalarini shakllantirish.

Mezon Mazmuni
Yangilik (originality) G‘oyaning o‘ziga xosligi, yangiligi
To‘liqlik (elaboration) G‘oya yoki mahsulotning detallashtirilganligi
Moslik (relevance) Muammoning yechimiga mosligi, mavzuga aloqadorligi
Moslashuvchanlik (flexibility) Har xil yondashuvlarni taklif eta olish qobiliyati

O‘quvchilarning kreativligini baholashda bir qator metodlardan foydalanish mumkin. Quyida ularning asosiy 
turlariga to‘xtalamiz:
1. Portfolio usuli – o‘quvchining barcha ijodiy ishlari, loyihalari, rasm, matn va videolardan iborat elektron 

yoki bosma to‘plam orqali baholanadi. Bu usul o‘quvchining rivojlanishini dinamik tarzda kuzatish imkonini 
beradi.

2. Rubrikalar (Rubrics) – har bir baholash mezoni uchun 4–5 darajali (masalan: juda yaxshi, yaxshi, o‘rtacha, 
past) baholash shkalasi asosida tahlil amalga oshiriladi. Bu mezonlar o‘qituvchi va o‘quvchi uchun baho-
lash mezonlarining aniq va shaffof bo‘lishini ta’minlaydi.

3. O‘z-o‘zini baholash va refleksiya – o‘quvchi o‘z faoliyatini mustaqil tahlil qiladi. Masalan: “Nimani udda-
ladim?”, “Qaysi jihatlarimni yaxshilashim kerak?” kabi savollar asosida yozma tahlil yuritadi.

4. Interaktiv baholash vositalari – Google Forms, Padlet, Mentimeter, Kahoot kabi onlayn platformalar orqali 
teskari aloqa olinadi. Vizual grafiklar yordamida o‘zgarishlar kuzatiladi.

5. Ekspert bahosi – kreativ tanlovlar yoki loyiha himoyalari jarayonida mustaqil hakamlar (mutaxassislar, 
dizaynerlar, IT sohasi vakillari va boshqalar) tomonidan amalga oshiriladi.

Baholash tizimini joriy etish bosqichlari:
1. Baholash strategiyasini ishlab chiqish – baholash maqsadlari, mezonlari va shakllari aniqlanadi.
2. Uslubiy vositalarni tayyorlash – rubrika jadvallari, portfolio andozalari, refleksiya blankalari ishlab chiqiladi.
3. O‘qituvchi va o‘quvchini tayyorlash – yangi baholash tizimiga oid treninglar va amaliy ko‘rsatmalar o‘tka-

ziladi.
4. Baholash jarayonini amaliyotga tatbiq etish – dars va darsdan tashqari faoliyatlarda qo‘llaniladi.
5. Monitoring va tahlil – baholash samaradorligi doimiy kuzatilib boriladi, kerakli o‘zgartirishlar kiritiladi.

Kreativlikni baholash tizimi o‘quvchining ijodiy salohiyatini aniqlash, rivojlantirish, yo‘naltirish hamda uni 
rag‘batlantirishda muhim vositadir. Bu tizim faqat baho qo‘yish emas, balki shaxsiy o‘sish, motivatsiya va 
konstruktiv teskari aloqa vositasi sifatida ko‘rilishi kerak. Shu bois, har bir ta’lim muassasasi o‘z sharoitidan 
kelib chiqqan holda kreativlikni baholashga oid moslashuvchan va samarali tizimni ishlab chiqishi lozim.

O‘qituvchilar malakasini oshirish – kreativlikni shakllantirishning asosiy omili
Bugungi globallashuv davrida ta’lim jarayonining muvaffaqiyati ko‘p jihatdan o‘qituvchining professional 

darajasi va kreativ yondashuvlariga bog‘liq. Ayniqsa, kreativlikni shakllantirishda o‘qituvchining roli beqiyosdir. 
O‘zi ijodkor bo‘lmagan pedagog o‘quvchida kreativ fikrlashni shakllantira olmaydi. Shu sababli, kreativlikni 
boshqarishda o‘qituvchilar malakasini oshirish ustuvor yo‘nalish hisoblanadi.

Zamonaviy o‘qituvchi nafaqat bilim beruvchi, balki yo‘naltiruvchi (mentor), ilhomlantiruvchi, tanqidiy 
fikrlashga o‘rgatuvchi va shaxsiy namunasi bilan yetakchi bo‘lishi kerak. O‘qituvchi ijodkor bo‘lsa, uning darslari 
ham samarali, motivatsion va ijodiy kechadi.

O‘qituvchilar malakasini oshirishning asosiy yo‘nalishlari:
1. Kreativ pedagogika bo‘yicha metodik treninglar – kreativ fikrlash, design thinking, loyiha asosida o‘qitish 

(PBL), STEAM yondashuvlariga oid qisqa muddatli kurslar tashkil etish.
2. Amaliy seminarlar va ustoz–shogird dasturlari – tajribali ijodkor o‘qituvchilar tomonidan master-klasslar, 

guruhli amaliy mashg‘ulotlar orqali yangi metodikalarni sinovdan o‘tkazish.
3. Raqamli vositalarni o‘rganish – Canva, Padlet, Genially, Miro, Google Jamboard kabi platformalarda kreativ 

kontent yaratish ko‘nikmalarini shakllantirish.
4. Refleksiya va o‘z-o‘zini tahlil qilish – o‘qituvchilar o‘z darslarini tahlil qiladi, o‘zgarishga tayyorlik ruhida 

ishlaydi, portfoliolar yuritadi va shaxsiy yutuqlarini baholaydi.
5. Ilmiy-tadqiqot va tajriba almashinuvi – metodik birlashmalar, vebinarlar, mahalliy va xalqaro konferensi-

yalar orqali tajriba almashadi; xorijiy mutaxassislar bilan aloqa o‘rnatadi.
Tashkiliy-amaliy tavsiyalar:

• Har bir ta’lim muassasasida “Kreativ pedagoglar guruhi” tashkil etilishi maqsadga muvofiq.
• O‘qituvchilar uchun “Ijodiy haftaliklar”, kreativ tanlovlar, “Eng innovator o‘qituvchi” kabi tadbirlar yo‘lga 

qo‘yilishi lozim.
• O‘qituvchilar malakasini oshirishda xorijiy tajriba asosida tuzilgan modulli kurslar joriy etilishi zarur.

Ta’limda kreativlikni shakllantirish – bu faqat o‘quvchi bilan ishlash emas, balki, avvalo, o‘qituvchini ilhom-
lantirish, zamonaviylashtirish va yangilashdir. Malakali, kreativ yondasha oladigan pedagoglargina yosh avlodni 
yangilikka, mustaqil fikrga, tashabbus va ijodga yetaklay oladi. Shu sababli, o‘qituvchilarning zamonaviy meto-
dika, texnologiya va kreativ kompetensiyalarini rivojlantirish har qanday ta’lim tizimining ustuvor yo‘nalishiga 
aylanishi shart.

XULOSA VA TAKLIFLAR
Kreativ fikrlovchi shaxsni tarbiyalash – nodavlat ta’lim tashkilotlarining eng dolzarb va ustuvor vazifalaridan 

biridir. Ushbu jarayonni samarali boshqarishda innovatsion yondashuvlar, erkin va qulay ta’lim muhiti, loyihaviy 
faoliyat hamda raqamli vositalardan foydalanish muhim ahamiyat kasb etadi.

Shu kabi kompleks yondashuvlar orqali nafaqat puxta bilimga ega, balki o‘z g‘oyalarini ilgari sura oladigan, 
ijodiy fikrlovchi va tashabbuskor yosh avlodni shakllantirish imkoniyati yaratiladi.

Foydalanilgan adabiyotlar ro‘yxati:
1. Ken Robinson. Creative Schools. Penguin Books, 2015.
2. G‘ulomov R. Zamonaviy pedagogikaning asosiy yo‘nalishlari. Toshkent, 2022.
3. Xalq ta’limi vazirligi. Pedagoglar uchun kreativlik metodikasi bo‘yicha qo‘llanma, 2023.
4. OECD. Teacher Professional Learning for the 21st Century, 2020.
5. Amabile, T. How to Kill Creativity. Harvard Business Review, 1998.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

01.00.00

02.00.00

10.00.00

